
იურიდიული დეპარტამენტის 
დებულება

მუხლი 1. იურიდიული დეპარტამენტის სტრუქტურა
იურიდიული დეპარტამენტის სტრუქტურა მოიცავს კანონშემოქმედებითი საქმიანობისა და სამართლებრივი უზრუნველყოფის სამმართველოს.

მუხლი 2. იურიდიული დეპარტამენტის ამოცანები და ფუნქციები 
2.1. იურიდიული დეპარტამენტის (შემდგომში - დეპარტამენტი) ძირითადი ამოცანაა შესაბამისი სტრუქტული ერთეულებისათვის სამართლებრივი მხარდაჭერის უზრუნველყოფა.
2.2. იურიდიული  დეპარტამენტი მისთვის განსაზღვრულ ამოცანებს ახორციელებს მის დაქვემდებარებაში არსებული სამმართველოს მეშვეობით. 
2.3. დეპარტამენტი ანგარიშვალდებულია მინისტრისა და კურატორი მინისტრის მოადგილის წინაშე.

2.4. იურიდიული დეპარტამენტის ფუნქციებია:
ა) კანონშემოქმედებით სფეროში პარლამენტისა და სამინისტროს ურთიერთობის კოორდინაცია და საპარლამენტო მდივნისთვის „საპარლამენტო მდივნის შესახებ“ საქართველოს კანონით მინიჭებულ უფლებამოსილებათა განხორციელებაში ხელშეწყობა; 
ბ) სამინისტროს სამართალშემოქმედებითი საქმიანობის კოორდინაცია, კომპეტენციის ფარგლებში შესაბამისი საკანონმდებლო ნორმატიული აქტების პროექტების მომზადება, მომზადებაში მონაწილეობა ან მომზადებული კანონპროექტების სამართლებრივი ექსპერტიზის უზრუნველყოფა; 
გ) საერთაშორისო ხელშეკრულებების ექსპერტიზა; 
დ) საქართველოს მთავრობის სხდომაზე სამინისტროს მიერ მომზადებული პროექტების განსახილველად საჭირო ღონისძიებების გატარება, საჭიროების შემთხვევაში, საქართველოს მთავრობის სხდომის წინამოსამზადებელ თათბირში მონაწილეობა; 
ე) მინისტრის ან მინისტრის მოადგილის ზეპირი ან წერილობითი დავალების შესაბამისად, კანონქვემდებარე სამართლებრივი აქტების პროექტების მომზადება; 
ვ) შესაბამისი სტრუქტურული ერთეულის მიერ ნორმატიული და ინდივიდუალური ხასიათის სამართლებრივი აქტების პროექტების მომზადებაში საჭიროებისამებრს მონაწილეობის მიღება (გარდა მივლინებასთან ან შვებულებასთან დაკავშირებული პროექტებისა) და მომზადებული სამართლებრივი აქტების პროექტების ექსპერტიზა/ვიზირება;
ზ) სამინისტროს კომპეტენციას მიკუთვნებულ საკითხებზე ინიცირებული პროექტების მიღებისათვის საჭირო ღონისძიებების უზრუნველყოფა; 
თ) მინისტრის მიერ ნორმატიული აქტების მიღებისა და გამოცემის მიზნით, სსიპ საქართველოს საკანონმდებლო მაცნეს ელექტრონული პროგრამაში საკითხების ინიცირებისა და მიღება/გამოქვეყნებისთვის საჭირო პროცედურების უზრუნველყოფა;
ი) საკითხის მნიშვნელობისა და აქტუალობის გათვალისწინებით, საჭიროების შემთხვევაში, კომპეტენციის ფარგლებში, სამინისტროს შესაბამისი სამსახურების სამართლებრივი მხარდაჭერის უზრუნველყოფა, სათათბირო ორგანოებში, კომისიებში,  საბჭოებში და სამუშაო ჯგუფებში ჩართულობის გზით;
კ) სამინისტროს წარმომადგენლობა საქართველოს საკონსტიტუციო და ყველა ინსტანციის სასამართლოში.
ლ) სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირებში სამართლებრივ უზრუნველყოფის ერთიანი პოლიტიკის გატარების კოორდინაცია და საჭიროების შემთხვევაში, შესაბამისი რეკომენდაციებისა და წინადადებებისა მომზადება და სამართლებრივ უზრუნველყოფის ერთიანი პოლიტიკის გატარების მიზნით, სამართლებრივი მხარდაჭერა.

2.5 კანონშემოქმედებითი საქმიანობისა და სამართლებრივი უზრუნველყოფის სამმართველოს ფუნქციებია:
ა) სამინისტროს ხელმძღვანელობის ზეპირი ან წერილობითი დავალებით უზრუნველყოფს შესაბამისი სამართლებრივი აქტების პროექტების მომზადება;
ბ) სამინისტროს სტრუქტურულ ქვედანაყოფებისა და სამინისტროს სისტემაში შემავალი საჯარო სამართლის იურიდიული პირების მიერ შემუშავებული ნორმატიული აქტების პროექტების სამართლებრივ ექსპერტიზა;
გ) კომპეტენციის ფარგლებში, მინისტრის ინდივიდუალური ადმინისტრაციულ-სამართლებრივი აქტების პროექტების მომზადებას და/ან მინისტრის მიერ გამოსაცემი ნორმატიული და ინდივიდუალური ხასიათის სამართლებრივი აქტების ექსპერტიზა/ვიზირება (გარდა მივლინებასთან ან შვებულებასთან დაკავშირებული პროექტებისა);
დ) საქართველოს მთავრობაზე წარსადგენი პროექტების სამართლებრივ ექსპერტიზა, პროექტების ვიზირება და საქართველოს მთავრობაში მათი წარდგენის პროცედურების კოორდინაცია;
ე) კომპეტენციის ფარგლებში, პროაქტიულად გამოსაქვეყნებელი ინფორმაციის მიწოდება სამინისტროს შესაბამის პასუხისმგებელი პირისათვის;
ვ) საქართველოს იუსტიციის სამინისტროს მმართველობის სფეროში მოქმედ სსიპ ,,საქართველოს საკანონმდებლო მაცნეს“ ვებ-გვერდზე მინისტრის მიერ გამოსაცემი ნორმატიული ხასიათის აქტების მიღება-გამოცემისათვის საჭირო ღონისძიებების გატარება;
ზ) განცხადებების, სასარჩელო განცხადებების, კერძო საჩივრების, შესაგებლების, შეგებებულ სარჩელების, სააპელაციო და საკასაციო საჩივრებისა და შესაგებლების, საქართველოს კანონმდებლობით გათვალისწინებულ სხვა საარბიტრაჟო ან სასამართლო საპროცესო დოკუმენტაციის მომზადება;
თ) სამინისტროში შემოსული განცხადებების, ადმინისტრაციული საჩივრებისა და წერილების განხილვა;
ი) „სახელმწიფო შესყიდვების შესახებ“ საქართველოს კანონის შესაბამისად, სამინისტროს მიერ დასადები სახელმწიფო შესყიდვების შესახებ ხელშეკრულებების ვიზირება;
კ) სამინისტროს წარმომადგენლობა სასამართლოში;
ლ) კანონშემოქმედებით სფეროში საქართველოს პარლამენტისა და სამინისტროს ურთიერთობის კოორდინაციას და სამინისტროს საპარლამენტო მდივნისთვის „საპარლამენტო მდივნის შესახებ“ საქართველოს კანონით მინიჭებულ უფლებამოსილებათა განხორციელების მხარდაჭერა;
მ) კომპეტენციის ფარგლებში, სამინისტროს სტრუქტურული ქვედანაყოფებისა და სამინისტროს სისტემაში შემავალი საჯარო სამართლის იურიდიული პირების მიერ მომზადებული საკანონმდებლო აქტების პროექტების სამართლებრივი ექსპერტიზა ან ვიზირება, მათი საქართველოს მთავრობაზე წარდგენის პროცედურების კოორდინაცია;
ნ) სამინისტროში შემოსული კანონის პროექტების სამართლებრივი ექსპერტიზა ან კომპეტენციისამებრ, სამინისტროს სხვა დაინტერესებულ სამსახურებთან შეთანხმების კოორდინაცია;
ო) სამინისტროს კომპეტენციას მიკუთვნებულ სფეროში დასადები შესაბამისი საერთაშორისო ხელშეკრულებების სამართლებრივ ექსპერტიზას/ვიზირება;
პ) საქართველოს კანონმდებლობით გათვალისწინებულ სხვა უფლებამოსილებების განხორციელება.

